
				এই পাতাটির মুদ্রণ সংশোধন করা প্রয়োজন। 
দ্বাদশ পরিচ্ছেদ ծ Ջ Տ
প্রেমজি বলিল, “কাল আপনার নিকট বিদায় লইয়। আমি হোটেলে ফিরিলাম। আমার কক্ষে প্রবেশ করিয়া দেখিলাম, সেখানে এমিলি নাই, টেবিলের উপর একখানি পত্র পড়িয়া আছে ; পত্র খানির উপর এমিলির হস্তাক্ষর দেখিয় তাহা আমি খুলিয়া পড়িলাম ; সে লিখিয়াছে,—‘প্রেমজি, তোমাকে সত্য কথা বলিতে আর আমার আপত্তি নাই ; সত্যই তোমার উপর আমার কিছু মাত্র ভালবাস। ব। বিশ্বাস নাই। তোমার সঙ্গে আমার আর এক মুহূৰ্ত্তও বাস করিতে ইচ্ছা হয় না । তুমি আমার সহিত সাক্ষাতের আর চেষ্টা করিওনা ; মনে করিও, আমি তোমাকে ভুলিয়া গিয়াছি ; মনে করিও, জীবনে আমার সহিত তোমার সাক্ষাৎ হয় নাই । তোমার সহিত এতদিন বাস করিয়া যে কি দারিদ্র্যযন্ত্রণ। ভোগ করিয়াছি তাহা তোমার অজ্ঞাত লহে ; কিন্তু কাল হইতে আর আমি দরিদ্র থাকিব না ; সুসজ্জিত প্রকাণ্ড গৃহে বাস করিব, আমার ইঙ্গিতে কত দাস দাসী পরিচালিত হইবে, কত মূল্যবান সুন্দর অলঙ্কারে আমার এই কোমলাঙ্গ মণ্ডিত হইবে ; আমি প্রতিদিন যত অর্থ ব্যয় করিব, সমস্ত জীবনে তুমি তাহ উপার্জন করিতে পারিবে না । তোমার মত চিরদরিদ্রের জীবনসঙ্গিনী হইয়। কোনও লাভ নাই তাহ বুঝিয়াই আজ তোমাকে আমি পরিত্যাগ করিলাম ।”
জেমসেটুজি বলিলেন, “এই পত্ৰ পড়িয়াই বুঝি তোমার মাথায় আকাশ ভাঙ্গিয়া পড়িল ?”
প্রেমজি বলিল, “ইহাতে আমার মনে আঘাত না লাগিবে কেন ? এখন ও দুই দিন পূর্ণ হয় নাই সে আমার নিকট স্বীকার করিয়াছিল,

